
RESPUBLIKADA 
FERMER XO‘JALIKLARGA 
XIZMAT KO‘RSATISHNI 
RIVOJLANTIRISH VA 
AGROXIZMATLAR BOZORINI 
DAVLAT TOMONIDAN 
QO‘LLAB-QUVVATLASH 
IMKONIYATLARI

Annotatsiуa: Mazkur maqola fermer xo‘jaliklarga xizmat ko‘rsatishni rivojlantirishda sohani davlat tomonidan qo‘llab-quv-
vatlash yo‘llari va agroxizmatlar bozorini taraqqiy ettirish mexanizmlarga bag‘ishlangan bo‘lib, unda agroxizmatning ushbu 
jarayonini tizimli tashkil etishdagi muhim xususiyatlari ilmiy asoslangan.

Kalit so‘zlar: xizmat, agroxizmat ko‘rsatish, agroxizmatlar bozori, mexanizm, davlat tomonidan tartibga solish mexanizmi, 
ekstensiv, intensiv omillar.
Abstraсt: This article is devoted to the ways of state support of the industry in the development of services for farms and 
the mechanics of the development of the agro-services market, in which the important features of this process of agro-
tourism in the systematic organization are scientifically based.

Keу words: service, agro-services, agro-services market, mechanism, state regulation mechanism, extensitive, intensive 
factors.
Аннотация: Данная статья посвящена путям государственной поддержки отрасли в развитии услуг для фермер-
ских хозяйств и механике развития рынка агроуслуг, в которой выявлены важные особенности этого процесса 
агротуризма в системной организации. научно обосновано.

Ключевые слова: услуга, агроуслуги, рынок агроуслуг, механизм, механизм государственного регулирования, экс-
тенсивный, интенсивный факторы.

K I R I S H
Bugungi kunda iqtisodiyotning muhim tarmogi hisoblangan qishloq xo‘jaligida soha ishlab chiqarish jara-

yonini tashkil etish bilan bog`liq xizmatlar – agroxizmatlar muhim hisoblanadi.
Agroxizmat fermer xo‘jaliklariga qishloq xo‘jaligi mahsulotni yetishtirishdan tashqari, yetishtirilgan mahsu-

lotlarni qayta ishlash va boshqa xizmat turlarini ko‘rsatuvchi va ularning uzluksiz faoliyat yuritishini ta’minlovchi 
agrosanoat korxonalar majmuasini tashkil etadi. Agroxizmat ko‘rsatuvchilar fermer xo‘jaligi ishlab chiqarish 
jarayoni bilan bog‘liq quyidagi xizmatlarni, jumladan, moddiy-texnika ta’minoti va transport xizmatlari, aloqa 
xizmati, urug‘lik bilan ta’minlash, agrokimyo xizmati, melioratsiya xizmati, veterinariya va naslchilik xizmati, 
yem-xashak ta’minoti xizmatlari, mini bank xizmatlari va boshqa shu kabilardan iborat. 

Hozirgi zamon agrar soha iqtisodiyoti intensiv asosda rivojlantirish chuqur islohotlarni amalga oshirishni 
talab qiladi. Buning uchun esa fermer xo‘jalik faoliyati samaradorligini oshiruvchi iqtisodiy tadbirlarni amalga 
oshirish, sohada yangi rivojlangan ishlab chiqarish kuchlari va ishlab chiqarish munosabatlari tizimini shakllan-
tirish lozim bo‘ladi.

A D A B I Y O T L A R  T A H L I L I
Rossiyalik iqtisodchi olim Y.B.Korolyovning tadqiqotiga ko‘ra qishloq xo‘jaligida ishlab chiqarishni rivojlanti-

rishni boshqarish, ishlab chiqarish jarayonining samaradorligini oshirish, hosildorlikni oshirish, mahsulot sifatini 
oshirish uchun ongli ravishda tartibga solinishi hisoblanadi [1].

Shukurov Ilxom 
Safarboyevich
Mustaqil tadqiqotchi, Toshkent 
davlat iqtisodiyot universiteti 
Samarqand filiali



549https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SRespublikamiz iqtisodchilaridan Q.J.Mirzayevning fikricha, fermer xo‘jaliklariga “sifatli va o‘z vaqtida agro-

servis xizmatlarini ko‘rsatish orqali qishloq xo‘jaligi ishlab chiqarish faoliyati samaradorligini oshirishga erishish 
mumkinligi” hamda “sifatli, kafolatli va arzon... xizmatlarga bo‘lgan talabning ortishi” muhim deb hisoblaydi [2].

G‘.Ibragimov fikricha, qishloqda xizmat ko‘rsatish obyektlari asosan xizmat ko‘rsatish xarakteriga ega 
bo‘lishi, ularning ko‘payishi mehnatga yaroqli aholining bir qismini mehnat sig‘imi yuqori bo‘lgan, ammo aholi 
jon boshiga daromadlar kamayib borayotgan qishloq joylarida qishloq xo‘jaligidan yangi tashkil etilgan xizmat 
ko‘rsatish sohalariga o‘tkazish imkoniyatlarini yaratadi [3].

B.Mamatqulov fermer xo‘jaliklarida chorvachilik mahsulotlari ishlab chiqarishni rivojlantirish kambag‘allikni 
qisqartirishning dolzarb masalalaridan biri hisoblab, chorva mollari zotini yaxshilash borasida keng qamrovli, 
shu bilan birga puxta o‘ylangan ishlar amalga oshirishni tadqiq qilgan [4].

I.Zasada dehqonchilikning shahar bosimiga, ijtimoiy-iqtisodiy o‘zgarishlarga va rivojlanish imkoniyatlariga 
javob berish usuli tadqiqotning asosiy yo‘nalishi bo‘lib, qishloq tovarlari va xizmatlariga shahar talabi fermerlik 
faoliyatini ko‘p funksiyali tarzda moslashtirish uchun harakatlantiruvchi omil sifatida tadqiq qilgan [5].

Bir qator xorijiy olimlar yuqori salohiyatli hududlardagi kichik fermer xo‘jaliklari ishlab chiqarishni faollashti-
rish, iqtisodiy o‘sishga hissa qo‘shish va qashshoqlikni kamaytirish uchun hosil oldidan va undan keyingi sama-
rali xizmatlar muhim ekanligini asosladilar [6]. Ularning fikricha, kichik fermer xo‘jaliklarga xizmat ko‘rsatishdagi 
asosiy muammo xizmatlarni ishlab chiqish va yetkazib berishni muvofiqlashtirish bilan bog‘liq.

T A D Q I Q O T  M E T O D O L O G I YA S I
Ushbu ishda analitik taqqoslash, mantiqiy va qiyoslama tahlil kabi an’anaviy usullaridan foydalaniladi. Xorijiy 

va mahalliy olimlar, tadqiqotchilarning fermer xo‘jaliklari iqtisodiy munosabatlariga oid ilmiy-amaliy qarashlari 
tahlil qilinib, natijalar asosida xulosalar shakllantirildi. Yuqorida keltirilgan usullardan foydalangan holda tah-
lillarni olib borish, yaqin kelajakda yurtimizda faoliyat yuritayotgan fermer xo‘jaliklariga xizmat ko‘rsatish va 
davlat tomonidan qo‘llab-quvvatlash imkoniyatlarini oshirib, ijobiy o‘zgarishlarga olib keladi.

T A H L I L  V A  N A T I J A L A R
Malumki, fermer xo‘jaliklarga agroxizmat ko‘rsatuvchi korxonalarning asosiy maqsadi bir tomondan, aholini 

oziq ovqat maxsulotlarigi bo‘lgan talabini yetarli darajada qondirish uchun fermer xo‘jaliklarga agroxizmat 
ko‘rsatish bo‘yicha ehtiyojini qondirish va madaniyatli xizmat ko‘rsatish bo‘lsa, ikkinchi tomondan, o‘z faoliya-
tidan yuqori foyda (daromad) olishdir. Bu jarayon fermer xo‘jaliklarida agroxizmat faoliyatini rivojlantirish omillari 
yuqori natijadorlikni taminlaydi.

Tahlillar shuni ko‘rsatadiki, agroxizmat ko‘rsatish korxonalari tomonidan ko‘rsatilgan xizmatlarni sotish 
natijasida iqtisodiy-ijtimoiy samaradorlikka erishadi, ishlab chiqarish talabini qondirib, agrar sohani iqtisodiy 
resurslarni takror aylanishni ta’minlaydi.

Agrar sohada fermer xo‘jaliklarini rivojlantirish va yuqori samaradorlikka erishish uchun salbiy omillarni bar-
taraf etish muhim hisoblanadi. Fermer xo‘jaliklarga ko‘rsatilayotgan agroxizmat ko‘rsatishga salbiy ta’sir etuvchi 
omillar ham mavjud bo‘lib bular quyidagilardan iborat:

● agroxizmat ko‘rsatuvchi korxona ishlarining fermer faoliyatida ishtirok etishdan manfaatdorligi kamligi;

● agroxizmat ko‘rsatish korxonalarida nisbatan xizmatlar narxining yuqoriligi;

● agroxizmat ko‘rsatish korxonalarining bugungi raqobat sharoitiga moslasha olmayotganligi;

● sotilayotgan agroxizmatlar assortimentining nisbatan kamligi;

● agroxizmat ko‘rsatish sifati va hajmining nisbatan pastligi va boshqalar.

Tadqiqotlar shuni kursatadiki, fermer xo‘jaliklari faoliyatini intensiv asosda rivojlantirish va samaradorligini 
oshirish uchun ekstensiv va intensiv omillar ta’sir qiladi. O‘tkazilgan tahlillar natijasiga ko‘ra, fermer xo‘jaliklari 
faoliyatini rivojlantirishga ta’sir etuvchi ekstensiv va intensiv omillar quyidagicha guruhlandi (1-rasm).

Iqtisodiyotni raqamlashtirish sharoitida olib borilayotgan islohotlar korxonalarni mustaqil ravishda faoliyat 
yuritishi, talab va taklif asosida tovarlar assortimentini shakllantirishi, samaradorlikni ta’minlash choralarini 
ishlab chiqishi zamon talabi hisoblanadi.

Tadqiqot natijasiga ko‘ra, agroxizmat omillar ta’siri natijadorligini oshirib, samaradorligiga erishish uchun 
quyidagi chora-tadbirlarni amalga oshirish zarur hisoblanadi:

● xizmatlar sotilmay qolishining oldini olish maqsadida iste’molchilar talabini chuqur o‘rganib, so‘ngra 
xizmatni amalga oshirish;

● o‘z vaqtida xizmat ko‘rsatilmaganlik uchun moddiy javobgarlikni oshirish;

● ishonchli agro xizmat subyektlari bilan doimiy munosabat o‘rnatish;

● xizmatlar assortimentining turli tumanligini ta’minlash;

● ko‘rsatilayotgan agro xizmatining yuqori darajasiga erishish;

● xizmatlarning yuqori malakali bo‘lishlari;

● xizmatlar narxining boshqa raqobatchilarga nisbatan pastligi;

● xizmatlarni doimiy iste’molchilarini rag‘batlantirib turish;

1-rasm: Fermer xo‘jaliklarida agroxizmat faoliyatini rivojlantirish omillari*
*Muallif ishlanmasi

Hozirgi kunda dunyo yalpi ichki mahsulotining 60-65 % dan ziyod qismi xizmatlar sohasiga to‘g‘ri kel-
moqda. Xizmat ko‘rsatish sohasi yurtimizda ham jadal rivojlanish tendensiyasiga ega va ular orasida agroxiz-
 mat muhim ahamiyatga ega. Bu sohani samarali rivojlantirish yo‘llaridan biri bu xizmatlarni amalga oshiruvchi 
korxonalarda xarajatlarni kamaytirish, davlat aralashuvini kuchaytirish zarur.

Tadqiqot shuni ko‘rsatmoqdaki, agroxizmatlari alohida soha sifatida davlat tomonidan qo‘llab-quvvatlashi 
va tartibga solish jarayonida o‘ziga xos xususyati mavjud.

Bular jumlasiga, birinchidan, agroxizmatlari faoliyati davlat tomonidan belgilab beriladigan huquqiy-me`yo-
 riy hujjatlarga asoslanishi, ikkinchidan esa davlat tovarlarga narx-navoni o‘rnatilishida, aholi daromadlarini 
hisobga olish zaruriyati va bunda ayniqsa aholini ijtimoiy himoya qilishda muhim instrument sifatida foydalanishi 
uchun davlat aralashuvi ifodalanadi.

Uchinchidan, agroxizmat sifatli, malakali kadrlar yetkazib berishda davlatning qo‘llab-quvvatlash, 
to‘rtinchidan, agroxizmatlarini shaffof va adolatli faoliyati uning sohani modernizatsiyalash, diversifikatsiyalash 
ayniqsa rivoj lantirish uchun davlat aralashuvi qo‘llab-quvvatlash. Beshinchidan, agroxizmatlari sohada ish-

Slovchi xodimlarni tovar aylanishi yuqori bo‘lganligi sabab mulk egalari noqonuniy daromad to‘plashni imkoniya-

tini yuqoriligi sababli davlat aralashuvi, asosan, moliya, soliq, sug‘urtalash shaffof tizimini yo‘lga qo‘yish.
Bizning fikrimizcha, O‘zbekistonda davlat tomonidan agroxizmatlarini qo‘llab-quvvatlashning 2 ta yo‘nal-

ishini ajratib ko‘rsatish mumkin. Ularga pul-kredit siyosati, fiskal siyosat va adminstrativ, ma’muriy-huquqiy 
usullar kiradi. Agroxizmatlarni qo‘llab-quvvatlash uchun markaziy bank tomonidan maqsadli valyuta interven-
siyalarining o‘tkazilishi, tadbirkorlik subyektlarini subsidiyalash, mikroqarz ajratish kabilan muhim ahamiyatga 
ega.

2-rasm: Davlat tomonidan agroxizmatlari rivojlanishini qo‘llab-quvvatlash turlari*
*Muallif ishlanmasi

Agroxizmatlarni davlat tomonidan rivojlanish usullarida muhim iqtisodiy usullardan biri hisoblanadi. Davlat 
“yumshoq” pul kredit siyosatini amalga oshirishda, ya’ni ssuda foizlarini pasaytirib pul taklifini ko‘paytirishi tad-
birkorlik subyektlari uchun aylanma mablag‘larning ko‘payishi ta’minlaydi. Ammo bunda, albatta, inflyatsiya 
darajasining keskin oshib ketishini oldini olgan holda qaror qabul qilish muhim hisoblanadi.

Yana bir davlat tomonidan agroxizmtalari rivojlanishini qo‘llab-quvvatlash turi bu fiskal siyosat hisoblanadi. 
Fiskal siyosat deganda soliqlar oqimini nazorat qilish siyosati tushuniladi. Bunda agroxizmatlarini ko‘rsatuvchi 
tadbirkorlik subyektlari uchun soliq yukini pasaytirish, soliq ta’tillarini berish, soliq imtiyozlarini ajratish kabi cho-
ra-tadbirlarini sanab o‘tish mumkin.

Davlat (adminstrativ) ma’muriy-huquqiy usullar orqali fermerlar subyektlari faoliyatiga to‘sqinlik qiluvchi 
omillar ta’sirini pasaytirish imkoniyatiga ega. Masalan, byurokratik to‘siqlarni kamaytirish, biznes tekshiruvlari 
sonini qisqartirish kabilarni misol keltirish mumkin.

Agroxizmatlarni davlat tomonidan tartibga solish asosida respublika iqtisodiy taraqqiyotini belgilovchi quyi-
dagi yangi shart-sharoitlar va imkoniyalari vujudga keladi. Jumladan: 

● agrar sohani ayniqsa fermer xo‘jaliklari faoliyatini raqamli texnologiyalar asosida (qo‘shimcha moliyaviy 
imkoniyatlar yaratib) tezkor rivojlanishini ta’minlaydi;

● agrar sohada ishga muhtoj aholini ish bilan ta’minlashga yordam beradi;

● qishloq xo‘jaligida narxlar barqarorligiga erishishga imkon yaratadi.

● respublika qishloq xo‘jaligi va uni hududlarini rivojlantirishda ijtimoiy – iqtisodiy barqarorlikni ta’minlaydi.

● respublikada aholini eng muhim zaruriy qishloq xo‘jaligi oziq-ovqat va sanoat mahsulotlari bilan ta’min-
laydi.

O‘zbekistonda agroxizmatlarini davlat tomonidan qo‘llab-quvvatlash asosida muhim meyoriy, huquqiy aso-
slari shakllantirilgan bo‘lib, ayniqsa, bu borada O‘zbekiston Respublikasi Prezidenti Sh.M.Mirziyoyevni 2022-
yil 28-yanvardagi PF-60-sonli Farmoniga asosan “2022-2026-yillarga mo‘ljallangan Yangi O‘zbekistonning 
taraqqiyot strategiyasi”da o‘z ifodasini topgan. Jumladan, strategiyaning 4-maqsadida ta’kidlangidek “Davlat 
boshqaruv organlari faoliyatini “fuqarolarga xizmat qilishga yo‘naltirish” tamoyili asosida transformatsiya qilish 
belgilangan”. Shuningdek, ushbu strategiyada ko‘rsatilgan “Davlat xalqqa xizmat ko‘rsatishi shart” g‘oyasini 
amaliyotga tatbiq etishni nazarda tutuvchi “xalqparvar davlat milliy dasturi izchil amalga oshirilishini ta’minlash” 
vazifasi belgilab berilgan.

O‘zbekiston Respublikasida davlat tomonidan yaratilgan shart-sharoitlar asoisda agroxizmatlarini ko‘rsa-
tuvchi subyektlar quyidagi vazifalarni bajaradi:

● agroxizmatlari sohasi uchun yuqori malakali kadrlar tayyorlashni yo‘lga qo‘yish;

● agrar sohalari bo‘yicha fan, ilmiy-tadqiqot ishlari, ilmiy-texnik texnologiyaning rivojlanishiga ko‘mak-
lashish;

● fermer xo‘jaliklari faoliyatini raqamlashtirish asosida agrar sohasida turli korrupsion holatlarni oldini 
olish va “pinhoniy iqtisodiyot”ga barham berish

● agrar sohasi bo‘yicha iqtisodiyotning boshqa tarmoqlaridagi korxonalar bilan hamkorlik integratsiya alo-
qalarini kuchaytirish

● xorijiy kapital asosida agro xizmat subyektlari uchun qulay shart-sharoitlar yaratish.

● tashqi va ichki investorlarni qishloq xo‘jaligi fermer xo‘jaligiga kiritishni ko‘paytirish va boshqa shu kabi-
lardan iborat.

Tadqiqotlar shuni ko‘rsatadiki, respublikada agroxizmatlarini davlat tomonidan qo‘llab-quvvatlashni rivoj-
lantirishning asosiy mexanizmlari mavjud bo‘lib ular quyidagilardan iborat (1-jadval)

1-jadval: Agroxizmatlarni davlat tomonidan qo‘llab-quvvatlashning asosiy mexanizmlari*
Iqtisodiy-moliyaviy Tashkiliy-huquqiy

1.Agroxizmatlarning samaradorligini oshirishdagi soliq 
va narx siyosatini amalga oshirish 

1. Agroxizmatlarni ko‘rsatuvchi korxonalarning tashkiliy-
boshqaruv tuzilmasini rivojlantirish 

2. Agroxizmat subyektlarida yangi ish o‘rinlari hisobiga 
aholi bandligini ta’minlash 

2. Innovatsiyaga asoslangan agroxizmatlarining tashkiliy 
infratuzilmasini rivojlantirish, savdo sohasida intellektual 
kadrlarni tayyorlashni yo‘lga qo‘yish, mavjudlarini malakasini 
oshirish va ularning qayta tayyorlovini yo‘lga qo‘yish.

3. Agroxizmatlarni amalga oshiruvchi subyektlar 
(korxonalarni) modernizatsiyalash va xizmatlarni 
diversifikatsiyalash 

3. Agroxizmatlarni rivojlantiruvchi hududiy innovatsion 
dasturlarini davlat tomonidan qo‘llab-quvvatlash 

4. Innovatsion xizmatlarni qo‘llab-quvvatlash va 
agroxizmatlar va ular ko‘lamini kengaytirish 

4. Agroxizmatlar va ilm-fan o‘rtasidagi integratsion aloqalarni 
kuchaytirish 

5. Agroxizmatlar bo‘yicha qulay innovatsion moliyaviy 
muhit yaratish 

5. Agroxizmatlarni ko‘rsatish uchun raqamli axborot bilan 
ta’minlash tizimini rivojlantirish 

6. Agroxizmat sohasida imtiyozli kreditlash tizimidan 
foydalanish 6. Agroxizmatlar sohasida xalqaro hamkorlikni yo‘lga qo‘yish

7. Agroxizmatlarni rivojlantirishda budjet-soliq (fiskal) 
siyosatni kengaytirish 

7. Agroxizmatlar bo‘yicha faoliyat yuritayotgan subyektlar 
manfaatlari va huquqlarini himoya qilish

8. Agroxizmatlari bo‘yicha investorlarga imtiyozlar 
berish va qulay investitsion muhit yaratish 

8. Agroxizmatlar bo‘yicha korporativ shartnomalar va 
intellektual mulkni qonun doirasida himoya qilish

9. Agroxizmatlarga jalb etilgan davlat resurslaridan 
samarali foydalanish 

*muallif ishlanmasi

Tadqiqot natijalariga ko‘ra, davlatning agroxizmatlari sohasida uni qo‘llab-quvvatlashi natijasida yuqori sifat 
va raqobatbardoshlikni ta’minlashda quyidagi ishlar amalga oshiriladi.

Ta’kidlash joizki, respublikamizda agroxizmatlari jarayonini o‘ziga xos xususiyatlaridan kelib chiqib sohani 
davlat tomonidan qo‘llab-quvvatlashning asosiy yo‘nalishlari quyidagilar hisoblanadi.

1. Agroxizmatlari sohasida kreditlash tizimini takomillashtirish asosida va kredit resurslari bilan ta’minlash.

2. Agrar sohasida xususiy tadbirkorlik uchun ko‘paytirish soliqqa tortish va soliq yukini kamaytirish tizimini 
takomillashtirish

3. Agroxizmatlari sohasida moddiy – texnik tizimni takomillashtirish 

4. Agrar sohasida tashkiliy – ma’muriy, iqtisodiy va ijtimoiy takomillashtirish 

5. Davlat tomonidan agroxizmatlari bo‘yicha huquqiy – me`yoriy hujjatlarni qayta ko‘rib chiqish va takomil-
lashtirish 

irish va ularning mualliflarini himoyalash(patentlar berish).

7. Agroxizmatlari bo‘yicha barcha mulk shaklidagi faoliyat yuritayotgan korxonalarga davlat tomonidan 
iqtisodiy rag‘batlantiruvchi, raqobatbardoshlikni ta’minlovchi turli imtiyozlar berish.

Savdo sohasini korrupsiyadan holi sohaga aylantirish, “yashirin iqtisodiyot”ni bartaraf etish, ayniqsa, 
O‘zbekiston Respublikasining 2022-2026-yillarga mo‘ljallangan Yangi O‘zbekistonning “Taraqqiyot strate-
giyasi”da ta’kidlanganidek, “Servis sohasida yashirin iqtisodiyot ulushini 3 baravarga qisqartirish. Xizmatlar 
sohasining jozibadorligini oshirish maqsadida sohadagi tadbirkorlik subyektlariga qo‘shimcha imtiyozlar taqdim 
etish” ustuvor vazifa sifatida belgilangan [7].

Tadqiqot jarayonlarida O‘zbekistonda agroxizmatlarni davlat tomonidan tartibga solishning sohada quy-
idagi yangi imkoniyatlarini ochib berish ilmiy asoslandi:

● Respublikada agroxizmtalarni ko‘rsatish bo‘yicha davlat tomonidan tashkil etiladigan kreditlash va 
kredit resurslari bilan ta’minlash va quyidagi ishlarni amalga oshirish belgilangan. Jumladan: bunda 

● kredit mablag‘larini rivojlantirish hisobiga agroxizmatlarni ko‘rsatishni uzluksizligini ta’minlash;

● kredit mablag‘lari hisobiga yangi texnika va texnologiyalarini savdo korxonalariga jalb etib xarajatlarni 
tejash imkoniyati oshiriladi.

● agro xizmat korxonalariga qarz berish va ushbu qarzni undirish kredit mablag‘lari orqali amalga oshiri-
lishi natijasida agrar sohasini iqtisodiy o‘sishi ta’minlanadi.

Davlat tomonidan agroxizmatlarni qo‘llab-quvvatlash va tartibga solishda soliq siyosati, ya’ni soliq yukini 
kamaytirish soliq kafolatlari va imtiyozlarini berilishi muhim hisoblanadi. Agrar sohasidan soliq tizimi orqali 
sohani tartibga solish quyidagilar asosida amalga oshiriladi:

● soliq yukini kamaytirish natijasida soliq to‘lovchilar (savdo xizmat korxonalari) ixtiyorida qolgan mab-
lag‘lardan samarali foydalanish orqali xarid tartibini o‘sishini ta’minlaydi.

● soliq tizimini soddalashtirish natijasida soliq stavkalarini pasaytirish, o‘z navbatida savdoda xususiy 
biznes kapital uchun qulay va kafolatlangan muhit yaratiladi.

● agroxizmatlari ko‘rsatuvchi korxonalarga beriladigan soliq imtiyozlari asosida xorijiy savdoda tovarlar 
eksportini har tomonlama rag‘batlantirilib natijada valyuta zaxiralari kengayadi.

Agroxizmatlarini davlat tomonidan qo‘llab-quvvatlashda moddiy – texnika bazasini mustahkamlash tizimini 
takomillashtirish asosida soha samaradorligiga erishiladi. Bunda davlat tomonidan olib borilgan islohotlar 
agroxizmatlarini zamonaviy asosda qayta jihozlash, yangi raqamli xizmat ko‘rsatish) amalga oshiriladi. Bunda:

● agroxizmatlar ko‘rsatuvchi yuqori texnologiyalar bilan qurollangan zamonaviy moddiy – texnik bino 
inshootlari shakllantiriladi.

● agroxizmatlarini moddiy – texnika bazasini rivojlantirishning kelguvchi taraqqiyotini belgilovchi davlat 
dasturlari ishlab chiqiladi.

● dunyo tajribasidan foydalangan holda jahon andozasiga mos agroxizmatlarini amalga oshiruvchi 
zamonaviy texnika, texnologiya va zaruriy moddiy – texnik asbob – uskunalar olib kelinadi.

Umuman, O‘zbekiston iqtisodiyotining hozirgi rivojlanish bosqichida agrar xizmat ko‘rsatish sohasi va uning 
bozorini davlat tomonidan tashkiliy – iqtisodiy qo‘llab-quvvatlash mexanizmlari yetarlicha ishlab chiqilmagan, 
ularni raqamli iqtisodiyot va bozor talablariga mos shakllantirish zarur hisoblanadi.

X U L O S A
Tadqiqotlar shuni ko‘rsatadiki, yuqoridagilardan kelib chiqib davlat tomonidan xizmatlar sohasini qo‘llab-quv-

vatlash mexanizmlari asosida O‘zbekistonda agroxizmatlar bozorini yanada rivojlantirish chora-tadbirlari quy-
idagilar hisoblanadi:

1. Agroxizmatlar bozori tizimida davlat organlarining tadbirkorlar va barcha toifadagi iste’molchilar bilan 
samarali hamkorligini ta’minlash uchun davlatning yagona eletkron ma’lumotlar bazasini shakllantirish.

2. Agroxizmatlar bozorida sog‘lom raqobat muhitini yaratish va saqlash bo‘yicha maqsadli va manzilli das-
turlar hamda ular ijrosini ta’minlash maqsadida aniq chora-tadbirlar ishlab chiqishda davlatning bosh 
islohotchi bo‘lishiga ustuvorlik berish.

3. Iqtisodiy tizimning ochiqligi va shaffofligini ta’minlash uchun respublika davlat boshqaruvida vertual va 
eletkron xizmat turlarini ko‘paytirish, tadbirkorlar va iste’molchilarning raqamli texnologiyalar asosida 
faoliyat yuritishi uchun tizimli ishlarni amalga oshirish.

4. Davlat tomonidan agrar xizmat ko‘rsatish subyektlarini rivojlan-tirish uchun tadbirkorlar faoliyatiga salbiy 
ta’sir ko‘rsatayotgan turli byurokratik va boshqa to‘siqlarni bartaraf etishga asosiy e’tibor qaratish.

5. Agroxizmatlar sohasi uchun yuqori qobiliyatli bilimlarga ega malakali mutaxassislar bilan ta’minlash, 
ular esa tayyorlash va qayta tayyorlash tizimini davlat tomonidan qo‘llab-quvvatlash va rag‘batlantirish 
mexanizmlarini joriy etishga ustuvorlik berish maqsadga muvofiqdir.

